
				এই পাতাটির মুদ্রণ সংশোধন করা প্রয়োজন। 
স্বাধীনতার স্বাদ VSr
কাসেম বলে, আপনার বলতে হবে না, সেটা জানি । কাদের গাল দিচ্ছেন আপনি জানেন না। ঠিক কথা-কজন সেটা ঠিকমতো জানে ? যারা এত অশাস্তি হাঙ্গামা ঘটিয়েছে তাদের আপনি গাল দিচ্ছেন। একটা নাম দিতে হয় তাই একটা নাম দিয়ে দিয়েছেন।
গোকুল বলে, তা নয় হল। কিন্তু সবাই তো আত তলিয়ে বুঝবে না ? গালাগালিটা বন্ধ করা না। উষাদি ? এটাই চেয়েছে ব্রিটিশ-সাধারণ লোক অবুঝের মতো যত গালাগালি করবে ততই
ठाक ।
রশোেনা সখেদে বলে, সত্যি, ভাবলেও বুক জুলে যায়। রাজনীতি নয় না বুঝল, এই সোজা কথাটা সাধারণ মানুষ বোঝে না ? হিন্দু-মুসলমান লড়তে হয়, ভিন্ন রাষ্ট্র দরকার হয়, পরেই নয় লড়ব, ব্রিটিশরাজ ঘাড়ে চেপে আছে, ওটাকে আগে খতম করি !
গোকুল মৃদু হেসে বলে, সাধারণ মানুষকে অত বোকা ভেবো না ছোটোেমসি। সোজা কথা যদি না বুঝত, সহজে ভোলানো যেত, এত বড়ো বিরাট ভাওতার দরকার হত না। ব্রিটিশরাজকে খতম করেছি। জেনেছে বলেই ঘর ভাগাভাগিব লড়াইটা তারা ঘটতে দিয়েছে। ওটাই তো মোক্ষম চাল ব্রিটিশের। ব্রিটিশরাজ ঘোষণা করেছে, এবার আমি খতম হয়েছি, তোমাদের স্বাধীনতা দিয়ে এ দেশ ছেড়ে এবার পালাতে পারলে বঁচি-কিন্তু যাবার আগে এসো তোমাদের দু-ভায়ের বিলি-ব্যবস্থা করে দিয়ে যাই। দুশো বছরের বাপ আমি, দুশো বছর ধরে কত কষ্টে কত যত্নে লালন-পালন করে তোমাদের সাবালক করলাম, আমি চলে গেলে তোমরা মারামারি করে মরবো, সাগরপারে গিয়েও সেটা কী করে সইব বলো ?
মণি মুগ্ধদৃষ্টিতে চেয়ে থাকে গোকুলের ঘূণায় বিকৃত মুখের দিকে। গুরুজন হলেও ক্ৰমে ক্ৰমে সে প্রায় ভক্ত হয়ে দাঁড়াচ্ছে গোকুলের ।
গোকুল তপ্ত নিশ্বাস ফেলে। আবার বলে, সত্যি সত্যি এবার স্বাধীনতা পেয়ে যাচ্ছি বিশ্বাস জন্মাতে না পারলে কারও সাধ্য ছিল এমন দাঙ্গা-হাঙ্গামা বাধায় ?
সরস্বতীও বৈঠকে এসে বসে। তার সময় ঘনিয়ে এসেছে, ঘটনাচকে এমন যোগাযোগ হওয়াও অসম্ভব নয় যে, পনেরোই আগস্ট স্বাধীনতার জন্মের সঙ্গে তার সন্তানও জন্ম নিয়ে বসবে। মাঝখানে কাবু হয়ে পড়েছিল, আবার গা-ঝাড়া দিয়ে উঠেছে, একটা অদ্ভুত বেপরোয়া সাহস এসেছে তার {
হাসপাতালে মরলে গিরীন স্বৰ্গে যেত, মরেনি বলে হাসপাতাল থেকে সোজা জেলে গেছেস্বাধীনতাদাতা ব্রিটিশরাজের বেআইনি বিনা বিচারে আটক রাখার আইনে। খবর শূনে দেহের জড়তা আর অস্বস্তিবোধ কাটিয়ে উঠে মরিয়া হয়ে গেছে। সরস্বতী। ডাক্তারের প্রত্যেকটি নির্দেশ ভঙ্গ করছে। তাকে বিয়োতে তার মা মরে গিয়েছিল। কিন্তু তার ঠাকুরমা নাকি দশ মাস পর্যন্ত মস্ত সংসারের হাঁড়ি ঠেলত, প্রকাণ্ড ভাতের হাঁড়ি উনানে চাপিয়ে বলত, মা গো, গেলাম !-বলে উঠানে তৈরি অস্থায়ী আঁতুড়ঘরে গিয়ে দুদণ্ডে বিনা কষ্টে মা হত ! সরস্বতীও তাই ঠিক করেছে এই অন্যায় অনিয়মের জগতে একটা নিয়ম অস্তত মানবো-মা হওয়া সাধারণ স্বাভাবিক ব্যাপার । এতটুকু কাবু शष्ठ्ठल रुढ्द न!
সরস্বতী বলে, যাই হােক, এবার তো শাস্ত হয়েছে দেশটা ? ভালো হােক, মন্দ হােক, একটা মীমাংসা হয়েছে। এবার নিশ্চিন্তু মনে যাচাই করা যাবে, কেমন স্বাধীনতা পাওয়া গেছে।
প্ৰণব একটু হাসে, মনসুরের মুখেও মৃদু হাসি ফোটে। রশোনা দ্বিধার সঙ্গে বলে, নিশ্চিন্ত মনে যাচাই করা যাবে কি ?
গোকুল বলে, কী করা যাবে ? ভাগাভাগিতে যার স্বাৰ্থ, সেই হল ভাগ-বাঁটােয়ারা মিটমাটর মধ্যস্থ কত বিষয়ে কত মামুলি বাধার রাস্তা খোলা রয়েছে জানো ? সত্যি যদি ব্রিটিশ চলে যেত,

